
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2012 ԹՎԱԿԱՆԻ ՊԵՏԱԿԱՆ ԲՅՈՒՋԵՈՒՄ
 ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ
 2011 ԹՎԱԿԱՆԻ ԴԵԿՏԵՄԲԵՐԻ 22-Ի N  1919-Ն  ՈՐՈՇՄԱՆ ՄԵՋ 

ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
----------------------------------------------------------------------------------------------------
«Հայաստանի  Հանրապետության բյուջետային համակարգի մասին» Հայաստանի  Հանրապետության  օրենքի 23-րդ հոդվածի 3-րդ մասին համապատասխան` Հայաստանի  Հանրապետության  կառավարությունը  որոշում  է.

1. «Հայաստանի  Հանրապետության  2012 թվականի  պետական  բյուջեի  մասին» Հայաստանի  Հանրապետության  օրենքի N 1 հավելվածում կատարել վերաբաշխում և Հայաստանի Հանրապետության կառավարության 2011 թվականի դեկտեմբերի 22-ի «Հայաստանի Հանրապետության 2012 թվականի պետական բյուջեի կատարումն ապահովող միջոցառումների մասին»  N 1919-Ն որոշման NN 5 և 11 հավելվածներում կատարել փոփոխություններ`  համաձայն NN 1, 2, 3  հավելվածների:
2. Սույն որոշումն ուժի մեջ է մտնում պաշտոնական հրապարակմանը հաջորդող օրվանից: 
ՀՀ ֆինանսների նախարար Վաչե Գաբրիելյան

ՏԵՂԵԿԱՆՔ – ՀԻՄՆԱՎՈՐՈՒՄ
ՀՀ կառավարության «Հայաստանի Հանրապետության 2012 թվականի պետական

 բյուջեում վերաբաշխում և Հայաստանի Հանրապետության կառավարության 

2011 թվականի դեկտեմբերի 22-ի N 1919-Ն որոշման մեջ փոփոխություններ

 կատարելու մասին» որոշման նախագծի վերաբերյալ
Իրավական ակտի հիմնավորումը
1. Անհրաժեշտությունը` 

Սույն նախագծի ընդունման անհրաժեշտությունը պայմանավորված է Հայաստանի Հանրապետության կառավարության 2012 թվականի հունվարի 19-ի N 55-Ն որոշմամբ` ըստ որի Հայաստանի Հանրապետության գյուղատնտեսության նախարարության “Շիրակի ակադեմիկոս Մ. Թումանյանի անվան պետական գյուղատնտեսական քոլեջ” պետական ոչ առևտրային կազմակերպությունը միացման ձևով վերակազմակերպվել է, դառնալով Հայաստանի Հանրապետության կրթության և գիտության նախարարության ենթակայության “Հայաստանի պետական ագրարային համալսարան” պետական ոչ առևտրային կազմակերպության “Շիրակի ակադեմիկոս Մ. Թումանյանի անվան պետական գյուղատնտեսական քոլեջ” մասնաճյուղ:

Միաժամանակ, վերոնշված որոշման 6-րդ կետով հանձնարարվել էր ՀՀ ֆինանսների նախարարին` Հայաստանի Հանրապետության կրթության և գիտության նախարարի և Հայաստանի Հանրապետության գյուղատնտեսության նախարարի կողմից ներկայացված հաշվարկների հիման վրա` սահմանված կարգով կատարել ծախսերի վերաբաշխում:
2. Ընթացիկ իրավիճակը և խնդիրները` 

Միջին մասնագիտական կրթության գծով ծախսերի վերահաշվարկը պայմանավորված է “Շիրակի ակադեմիկոս Մ. Թումանյանի անվան պետական գյուղատնտեսական քոլեջ” պետական ոչ առևտրային կազմակերպության ենթակայության փոփոխությամբ (այն ՀՀ գյուղատնտեսության նախարարության ենթակայությունից հանձնվել է ՀՀ կրթության և գիտության նախարարության ենթակայությանը), որով պայմանավորված  65 սովորողների ուսուցման գծով հաշվարկված 29543.1 հազար դրամը պակասեցվել է ՀՀ 2012 թվականի պետական բյուջեով ՀՀ գյուղատնտեսության նախարարությանը նախատեսված ծախսերից և ավելացվել է ՀՀ  կրթության և գիտության նախարարությանը նախատեսված միջոցներին: 

3. Տվյալ բնագավառում իրականացվող քաղաքականությունը` 

Նախագծի ընդունումը գործող քաղաքականության փոփոխություններ չի ներառում:

4. Կարգավորման նպատակը և բնույթը` 

ՀՀ 2012 թվականի պետական բյուջեով միջին մասնագիտական կրթության գծով նախատեսված ծախսերում վերաբաշխման կատարում` պայմանավորված  ՀՀ գյուղատնտեսության նախարարության ենթակայության քոլեջի` ՀՀ կրթության և գիտության նախարարության ենթակայությանը հանձնելով:

5. Նախագծի մշակման գործընթացում ներգրավված ինստիտուտները և անձինք`

ՀՀ ֆինանսների նախարարության աշխատակազմ:

6. Ակնկալվող արդյունքը`

“Շիրակի ակադեմիկոս Մ. Թումանյանի անվան պետական գյուղատնտեսական քոլեջ” պետական ոչ առևտրային կազմակերպության ենթակայության փոփոխությամբ պայմանավորված` ՀՀ գյուղատնտեսության և ՀՀ կրթության և գիտության  նախարարություններին միջին մասնագիտական կրթության գծով ՀՀ 2012թ. պետական բյուջեով  նախատեսված հատկացումների վերաբաշխման կատարում:
Վաչե Գաբրիելյան
ՏԵՂԵԿԱՆՔ
ՀՀ կառավարության «Հայաստանի Հանրապետության 2012 թվականի պետական բյուջեում 

վերաբաշխում և Հայաստանի Հանրապետության կառավարության 2011 թվականի 

դեկտեմբերի 22-ի N1919-Ն որոշման մեջ փոփոխություններ կատարելու մասին» որոշման 

նախագծի ընդունման կապակցությամբ այլ իրավական ակտերում փոփոխություններ
 կամ լրացումներ կատարելու անհրաժեշտության կամ բացակայության մասին
Վերը նշված որոշման նախագծի ընդունումն  այլ իրավական ակտերում փոփոխություններ կամ լրացումներ կատարելու անհրաժեշտություն չի առաջացնում: 
ՏԵՂԵԿԱՆՔ
ՀՀ կառավարության «Հայաստանի Հանրապետության 2012 թվականի պետական բյուջեում 

վերաբաշխում և Հայաստանի Հանրապետության կառավարության 2011 թվականի 

դեկտեմբերի 22-ի N1919-Ն որոշման մեջ փոփոխություններ կատարելու մասին» որոշման 

նախագծի մշակմանը և քննարկմանը հասարակության մասնակցության մասին
Վերը նշված որոշման նախագծի մշակմանը և քննարկմանը հասարակությունը չի մասնակցել: 
Ց Ա Ն Կ
իրավական ակտերի, որոնց հիման վրա կամ որոնցից օգտվելով մշակվել է ՀՀ կառավարության «Հայաստանի Հանրապետության 2012 թվականի պետական բյուջեում վերաբաշխում և Հայաստանի Հանրապետության կառավարության 2011 թվականի դեկտեմբերի 22-ի N1919-Ն որոշման մեջ փոփոխություններ կատարելու մասին»

 որոշման նախագիծը
1.  «Հայաստանի Հանրապետության 2012 թվականի պետական բյուջեի մասին»  Հայաստանի Հանրապետության օրենք,

2. Հայաստանի Հանրապետության կառավարության 2011 թվականի դեկտեմբերի 22-ի «Հայաստանի Հանրապետության 2012 թվականի պետական բյուջեի կատարումն ապահովող միջոցառումների մասին» N 1919-Ն որոշում:

3. Հայաստանի Հանրապետության կառավարության 2012 թվականի հունվարի 19-ի “Շիրակի ակադեմիկոս Մ. Թումանյանի անվան պետական գյուղատնտեսական քոլեջ” պետական ոչ առևտրային կազմակերպությունը վերակազմակերպելու, “Հայաստանի պետական ագրարային համալսարան” պետական ոչ առևտրային կազմակերպության մասնաճյուղ ստեղծելու և Հայաստանի Հանրապետության կառավարության  2005 թվականի սեպտեմբերի 15-ի N 1567-Ն որոշման մեջ լրացումներ ու փոփոխություներ կատարելու մասին” N 55-Ն որոշում:






